
AGRUPACIÓN CORUÑESA DE ASOCIACIÓNS VECIÑAIS. ACAV
Enderezo: Praza do comercio, 3 baixo. 15010 A Coruña

Correo: agrupacioncorunesavecinal@gmail.com Mobil: 613 72 31 83

A Coruña a 4 de abril de 2025

A AGRUPACIÓN CORUÑESA DE ASOCIACIÓNS VECIÑAIS. ACAV, con CIF.: G75315168 e
domicilio na Plaza del Comercio, 3 15010 A Coruña.

Presenta as seguintes ALEGACIÓNS AOS ORZAMENTOS MUNICIPAIS DE A CORUÑA 2025.
aprobados de forma inicial no Pleno do 12 de marzo de 2025. e publicados o xoves, 13 de
marzo de 2025 no BOP. Nº49.

EXPOSICIÓN DE MOTIVOS.

Dende a ACAV temos a impresión de atoparnos de novo diante duns Orzamentos que
constituen un brinde ao sol o un relatorio de intencións/escusas mais que dun verdeiro plan
financiero que reflicta un proxecto de cidade ambicioso e realista.

A esta conclusión chegamos, sin ir máis lonxe, polo acontecido co derradeiro Orzamento para a
cidade, o do ano 2024, o cal non deixa de ser unha mostra máis dos despropósitos económicos
e incumprimentos do actual Goberno municipal: ata media dúcea de modificativos de crédito
foron levados a Pleno; estase alcanzando un nivel de endebedamento como non coñecían as
arcas municipáis; innumerables proxectos quedaron sin executar coa conseguinte perda de
fondos europeos e a nula inversión nos barrios.

Boa mostra disto a temos por exemplo no desequilibrio da partida de ingresos que sufriu unha
importantísima baixada respecto do previsto para o exercicio 2024. Si facemos un análise das
liquidacións anuais podemos atoparnos con que a capacidade real de recadación do Concello
de A Coruña xira ao redor dos 260/265 millóns de euros, mais aos coruñeses preséntansenos
uns Orzamentos de 379 millóns que, ao noso entender, está moi alonxada da realidade, tanto
máis canto que determinados ingresos aparecen como cuestionables.

Preocúpanos tamén as modificacións introducidas no Pleno do pasado 12 de marzo, que
aproban un cambio nas bases de execución orzamentarias, o que permítelle á alcaldesa
xestionar modificacións orzamentarias vía decreto, reducindo deste xeito a transparencia e
poñéndolle “paos nas rodas” ao control cidadán sobre o gasto municipal.

Mais tamén nos preocupa fondamente co equipo de Goberno incumpla o Regulamento
Orgánico de Participación Cidadá de A Coruña ao non contemplar partida económica algunha
para os coñecidos como “Orzamentos Participativos” que constituen unha ferramenta útil á
hora de achegar as demandas e necesidades dos veciños da cidade á “ponte de mando” da
economía municipal (non debemos esquecer co Orzamento constitue o documento esencial á
hora de definir os proxectos e servizos da cidade). Este nulo compromiso coa participación das
entidades veciñáis e sociáis supón para nós un paso atrás na transparencia e o diálogo por
parte do Goberno municipal, e polo mesmo non deixa de extrañar a contradicción que se
produce na definición do chamado Plan de Barrios: o Plan vai na liña da “Atención ás
demandas cidadás: Reforzo da participación veciñal na planificación e execución das obras”,
algo que contradice claramente os feitos.

Estos Orzamentos prevén o desenvolvemento dende o ano 2025 ata o 2028 do devandito Plan
de Barrios, á fronte do cal situánse a propia Alcaldía e a concellería de Economiá e Planificación
Estratéxica. Segundo sinala o documento orzamentario:: “Co Plan de Barrios 2025-2028, o
Goberno local busca equilibrar as oportunidades de desenvolvemento e benestar en todos os
distritos censuais da Coruña. Este plan inclúe actuacións específicas para cada barrio,
adaptadas ás súas necesidades particulares e tamén preverá o desenvolvemento da Axenda
urbana, coa presentación de diferentes proxectos ás convocatorias de Fondos Europeos,
pensando en seguir mellorando a vida dos nosos barrios e facer fronte aos retos de cidade que
temos por diante”.

Eiquí fíase todo á xeralidade, nin se di cantos, nin cándo, ni cáis, nin con qué fondos, nin onde,
co cal haberá que preguntarse si existe verdadeiramente ese “Plan” e si está xa redactado;
porque de ser un Plan supoñemos que contará con diferentes actuacións por barrios que xa
estarán planificadas (nunca mellor dito) e orzamentadas. Como exemplo lembrar o caixón de
sastre con que se definen as actuación: “rehabilitación de rúas e rexeneración de espazos
urbanos, mellora de espazos verdes e novos parques infantís e urbanos, novas instalacións
deportivas, mellora dos centros cívicos, novas bibliotecas e renovación dos recintos culturáis.
Tódalas familias terán a menos de 10 minutos da sua vivenda un parque infantil”… ¿Cántas
intención das sinaladas formaban parte dos proxectos orzamentarios dende o 2019 ata o de
agora? Seguramente todas, de aí a ineludible necesidade da concreción das actuación para
darle credibilidade ao proxecto de Orzamentos.

Tamén a relación de características principáis dese Plan son as mesmas que levamos oíndo
dende fai seis anos, pero que seguimos sin ver executadas a pesares de aparecer de modo
reiterado nos Orzamentos dende 2019 ata hoxe. Es decir estamos delante de una
manifestación de intenciones de corte generalista más que un autén tico Plan desarrollado por
zonas.

Exemplos do que acabamos de sinalar poden ser as seguintes partidas:

Co nº de orden 119 de infraestruturas e equipamentos: investimento novo, obras de
urbanización para un plan de humanización e obras de rexeneración urbana dos barrios da
cidade entre os anos 2025-2027 cun gasto de 10.000.000 € en concepto de préstamo.
Resultaría máis doado para os veciños coñecer a qué barrios corresponde, que cantidade se
dota a cada un e o ano de execución. Mais nada se di. Que se financie ao través de préstamo
non se entende si podería figurar como compromiso de gasto en orzamentos futuros.

Co nº de orden 120 de infraestruturas e equipamentos: pavimentación de vías públicas,
investimento novo, obras de urbanización, reurbanización da Ronda de Outeiro - Proxecto
Ronda dos Barrios fase I, cun gasto de 1.500.000,00 € en concepto de préstamo. Outro
préstamo para una actuación que descoñecemos cántas fases vai ter nin en qué zona.

Co nº de orden 136 de parques e xardíns: obras de investimentos, plan de ampliación de zonas
verdes e novos parques urbanos, 1.000.000,00€ en concepto de préstamo. Seguimos cos
préstamos. E bo lembrar que nos Orzamentos do 2024 existía unha partida desa cuantía,
1.000.000€, destinada á creación do chamado “Parque Ciudad” que unía tres barrios, non nos
queda craro si éste é o mesmo proxecto ou desapareceu para aplicala cantidade a varios
parques e zonas verdes que tamén aparecen sin concretar.

Co nº de orden 139 de parques e xardíns: mobiliario urbano en espazos públicos, plan de
parques infantís 2025-2030 cun gasto de 3.000.000€ en préstamo, e 5.000.000€ máis de

exercicios anteriores cun total de 8.000.000,€. Estase a falar dunha actuación a seis anos, que
tamén leva aparellada una operación de préstamo de 3 millóns, contando cunha partida
propia de 5… Por certo ¿qué temos que entender por mobiliario urbano? ¿bancos?
¿marquesiñas? ¿paneis informativos? ¿Mais para iso non existía un contrato específico que,
por certo, leva tempo caducado e sin saír a licitación?

Co nº de orden 140 de parques e xardíns: proxectos axardinamento vías públicas 425.000,00;
plan de árbores urbanas 2025-2030; 425.000,00 en concepto de préstamo e 500.000,00€ para
o ano 2026 e outros 500.000,00 para o año 2027 o que fai un total de 1.425.000,00€. Estamos
diante dun compromiso de orzamento para anos vindeiros dun proxecto que vai ata o 2030,
cando se descoñece a existencia de estudo ou Plan algún sobor do arbolado da cidade.

Para os investimentos contase con 10.319.185,12€ procedentes de recursos propios e
48.837.151,08€ en calidade de préstamo ¿por qué é tan excesiva a cantidade á que se acude
en vía préstamos si supostamente os ingresos van a aumentar? ¿qué cantidades dos proxectos
serán cubertas por fondos europeos? ¿non resulta extraña a exactitude destas partidas fronte
ao difusas doutras xa sinaladas máis arriba? ¿por qué non se optou por facer unha exposición
detallada do contido do devandito Plan?

Non podemos deixar de trasladar a nosa preocupación polas advertencias feitas polo
interventor municipal en referencia á sobreestimación dos ingresos (cuantificada en máis de
30 millóns), xa que entendemos que iso supón un incumprimento da Lei de Facendas Locáis.

Temos diante de nós unha realidade complexa pola cantidade de recursos que quedaron sin
executar de Orzamentos anteriores, pola caída das inversión con respecto a anos anteriores e
a subida de impostos.

Podemos concluir que á vista dos resultados na execución dos Orzamentos anteriores, e da
falla de transparencia, concreción e realismo que parecen ser as notas distintivas do
Orzamento do 2025, atopámosnos craramente diante, non dun Orzamento riguroso e
axustado á realidade, senón nunha manifestación de intencións de carácter xeralista que en
nada compromete ao actual Goberno Municipal que conta ademáis, e dende o pasado Pleno,
cos instrumentos para modifícalo cando o estime convinte sin o máis mínimo control polo
Pleno do Concello nin moito menos polos cidadáns.

Fóra das críticas vertidas na exposición de motivos destas alegacións, non queremos deixar de
facer unhas achegas que consideramos importantes para o conxunto da veciñanza coruñesa e,
que de ser tidas en conta polo Goberno municipal, suporían sen dúbida un empurrón no
camiño do diálogo, a participación e a transparencia.

Por todo o dito, SOLICITAMOS:

1. Axustar os Orzamentos dun xeito realista para evitar o crecente endebedamento do
Concello, acudindo para financiar proxectos a subvencións e convenios con outras
administracións públicas, ou mesmo cos fondos europeos.

2. Concretar por anualidades os proxectos a desenrolar de xeito cos veciños podamos
coñecer e seguir o desenvolvemento dos mesmos.

3. Recuperalos Orzamentos Participativos e dotalos de alomenos 3.000.000,00 € para poder
cumprir mínimamente coas solicitudes dos diferentes barrios da cidade.

4. Proporcionar mellor e máis detallada información na descripción dos gastos, inversións e
denominación dos proxectos, facilitando así a accesibilidade a tódolos veciños con rigor e
transparencia.

5. Convocar unha mesa de diálogo e traballo coas Asociacións Veciñáis para o seguimiento
dos proxectos de cidade e moi particularmente aqueles que atinxen aos seus barrios.

6. Contar cun Plan de Mantemento das Infraestruturas Emblemáticas da cidade que están
pasando por serias deficiencias estructuráis (Aquarium Finisterrae, Casa de las Ciencias,
Domus, Pazo da Opera, Museo Luis Seoane, etc.).

7. Presentación con anticipación suficiente para o diálogo e a aportación de achegas de
todos aqueles proxectos de barrio, e de cidade, que se contemplan para este ano, e ata o
vindeiro Orzamento, fomentando a participación de toda a sociedade coruñesa.

8. Dado que A Coruña parece apostar polo Turismo como unha das sináis de identidade e
como fonte de ingresos, faíse de todo punto imprescindible cos Orzamentos fagan unha
decidida aposta por unha sinaléctica dixitalizada, accesible e crara; cunha suficiente e
axeitada dotación de zonas para autocaravanas e uns puntos de información turística aos
que se poida chegar fácilmente.

9. Visto o que acontece cada ano no período de treboadas, que por mor do cambio climático
cada vez están a ser máis importantes, coidamos que é imprescindible un Plan de
sustitución de canalizacións de augas residuáis unitarias polas separativas, renovación dos
bombeos e reparación da comporta da EDAR de Bens, para deste xeito non soio cumplir
coas obrigas de saneamento senon tamén evitar na medida do posible as inundacións que
xa veñen sendo recurrentes na nos acidad, especialmente no Centro.

10. Aproveitamento e acondicionamento da costa para actividades de ocio e deporte: Portiño,
Bens, Cetarea, Lagoas ou as Xubias.

11. Recuperación de zonas emblemáticas da cidade: Faro de Oza, Galerías e Cúpula de San
Pedro, Parque de Santa Margarita, Castro de Elviña, Capela de Santo Amaro, Observatorio,
a cárcere e por suposto o Xardín de San Carlos.

12. Promoción do comercio local, ao través de campañas específicas con bonos desconto
alomenos unha vez ao ano que deben figurar nos Orzamentos de xeito estable, ou mesmo
contribuindo con descontos nos párkings da cidade e mesmo coordinarse coas zonas
comerciáis como un polo de atracción turística máis.

13. Gratuidade do bus urbano para menores de 23 anos, maiores de 65, e parados.
14. Contemplar unha partida estable para acompañamento de persoas maiores; o fenómeno

de soidade e a falla de plazas nas residencias fan que moitas persoas maiores opten por
vivir soias o que en non poucas ocasión leva aparellados problemas de soidade e de
incapacidade para determinadas tareas do día a día (cargar coa compra, ir ás citas
médicas, ou a famacia cando non se atopan ben, etc.); este servizo podería acordarse
tamén coas Entidades veciñáis que de modo voluntario queiran ofrecer a sua colaboración.

15. Faise de todo punto necesaria a instalación gradual de aseos autolimpiables ao longo da
cidade para ir suprimindo así os actuáis portátiles que a meirande parte do tempo nin
presentan as desexables medidas de hixiene nin son accesibles.

16. Despois de anuncialo repetidas veces, sería o momento xa de abordar o
acondicionamento da Praia de Bens como Praia canina; ademáis tendo en conta co
REGIAC xa nos amosa que na nosa cidade contamos con máis cans que nenos, faise
necesaria a ampliación de zonas caninas en tódolos barrios da cidade.

17. Emprender un Plan “Sen barreiras” para cas persoas con discapacidade, ben por
enfermidade o por edade, poidan acceder aos sitios públicos, pasear polas nosas rúas,
facer xestións coa Administración, etc; para iso debese contar coa colocación de
ascensores, rampas, escaleiras e cintas mecánicas, entre outros medios. A mobilidade
sostible na nosa cidade tamén debe contar cos cidadáns que teñen problemas
precisamente de mobilidade.

